
Vnser freundtlich dienst zuuor, edle 
ernuesre vnnd hochgelarte gunstige guthe 
freude, nachdem ihr vns neben vberschickung 
Anneken Helmich Rohrkorsten hausfrawen 
Supplication (anflehen) mit A. vnnd wieder sie vonn 
den beampten aufgenohmenne erkundigung 
sub litera (unter dem und dem Buchstaben)  B. berichtenn, welcher gestaltt ge- 
melte Anneke Rohrkorstin zauberei halber 
beargwohnigt, vnnd aber noch zur zeit niemandt 
vorhandenn, vnnd eigentlich von erwenter bezich- 
tigung, ohne allein die clagende leuthe dauon 
zeigen konnen.  Deswegen ihr euch des rechtes  
daruber zuberichten begeret, als erachten 
sprechen vnnd erkennen wyr dechant senur 
vnnd andere doctores juristen farcultet zu 
Rostogk darauff vor recht, da ein oder 
mehr der clagenden partien vber beclagtinnen 
die Rohrkorschen zu clagende gemeinet, das die  
selbe ihre clage kegen beclagtinne ordentlicher 
weise anzutellen, vnnd dieselben gerichtlichen 
proceß nach, zubeweisen vnd auszufuhren schuldig, 
daiegen dan auch beclagte Rohrkersche mit  
ihren defensionalibus (Verteidigungbillig) gehoret wirt, 

wo ferne aber clagende partien von ihrer ange- 
masseten clagen abstehen wolte, so ist gleich- 
wall die obrigkeit, auf die beargwohnung, 
gemeinen geschrei, vnnd angezogene bedrawung 
wieder abgemelte Rohrkerschen zuinpuiriren (üble Nachrede) befuegt, 
vnd was alsdan von beiden teilen furbracht, 
gestanden, oder auf den einen oder andern fall 
beweisenn, darauf ergehet ferner was recht 
ist, von rechts wegenn, vrkundlich 
mit vnnser facultet insiegel vorsiegeltt, 
vnnd geben den 19 octobris anno 80 
 
dechant seniot vnnd 
andere doctores der juristen 
facultet zu Rostogk 

den edlen ernuesten vnd 
hochgelarten vorordentenn 
Schawenburgischen räthen 
vnsern gunstigen vnnd 
guthen freundenn 
 

 

 

transkribiert von Dirk Völkening 2014 <kerstinvoelkening@web.de 

Über Anregungen/Verbesserungen würde ich mich sehr freuen 

 


